
 SEQ CHAPTER \h \r 1Joe Wani da Blesi foe Gado?
Tekst: Matteus 5:1-12 1. En di A ben si dem hipi soema, A ben kren go na tapoe wan bergi; en di A ben sidon, dem discipel ben kom na Hem;  2. Dan A ben opo Hem mofo, en A ben leri dem taki:   3. Blesi foe dem soema disi de poti na ini jeje, bikasi da kownoekondre foe hemel de foe dem.  4. Blesi foe dem soema disi de nanga sari-hati, bikasi dem sa kisi troostoe.  5. Blesi foe dem saka-fasi soema, bikasi dem sa kisi grontapoe leki wan erfenis.  6. Blesi foe dem soema disi abi angri nanga dreiwatra foe gerechtigheid ede; bikasi dem bere sa foeroe.  7. Blesi foe dem soema disi abi sari-hati gi trawan, bikasi trawan sa abi sari-hati nanga dem baka.  8. Blesi foe dem soema disi abi wan krin hati, bikasi dem sa si Gado.  9. Blesi foe dem soema disi meki vrede kom, bikasi trawan sa kari dem dem pikin foe Gado.  10. Blesi foe dem soema disi kisi trobi bikasi foe gerechtigheid ede; bikasi dem sa abi da kownoekondre foe hemel.  11. Blesi foe oen, te soema sa kosi oen, en vervolgoe oen, en taki ala sortoe leitori agensi oen, bikasi foe Mi ede.  12. Oen moesoe breiti en prisiri toemoesi, bikasi oen sa kisi wan bigi paiman foe dati na ini hemel; bikasi so srefi dem ben doe ogri na dem profeti disi ben de na oen fesi.

Inleiding: Wan foe dem moro takroe siki foe grontapoe de gwasi-siki.  Foeroe soema denki dati da siki disi meki joe finga nanga foetoe-finga pori en komopo.  Ma a no de so.  Da probleem de dati da siki naki dem zenuw foe joe so dati joe firi noti.  Joe bron joe anoe, joe koti joe foetoe, enz.  Wan man disi ben wroko foeroe nanga da siki disi ben skrifi wan boekoe: Pain, the Gift No One Wants.  (Skin-hati, da presenti disi no wan soema wani).  Ma a de wi skin hati disi hori wi skin na ini boen konditie.  Sosrefi, som sani disi wi loekoe leki kosi de dem moro boen sani disi ben pasa na ini da libi foe wi.  Masra Jezus ben proberi foe leri Hem discipel som foe dem sani na ini da pisi tori dja.  Masra Jezus ben leri dem discipel foe Hem, bikasi A ben wani bereik dem hipi soema, en A ben seti dem discipel foe doe so wan wroko.  Wi sa si dati dem marki foe da soema disi sa kisi blesi no de leki joe sa verwakti leki libisoema.  Joe sa taki dati so wan soema fadon na ondro da kosi foe Gado.   Ma joe moesoe aksi joesrefi: Sortoe blesi mi wani?  Da blesi foe grontapoe, efoe da blesi foe hemel?  Da blesi foe da skin-fasi, efoe da blesi foe da jeje-fasi?  Wan blesi disi sa tan wan pisi tem nomo, efoe wan blesi disi sa tan foe teego?  Mi bribi disi sa de wan troostoe gi joe na ini joe aladei libi, foe hori doro en dini Masra Jezus Kristus.

I. 
Blesi foe da soema disi de poti na ini jeje?  San disi wani taki?

A. 
A no taki dati da soema disi de wan wiswasi soema

B. 
A no taki dati da soema disi no abi dem goedoe foe grontapoe nomo

C. 
Da soema disi sabi dati a abi Gado fanowdoe.  Da jeje foe wi moesoe kisi hem tranga foe Gado nomo.  Wi no de moro boen leki trawan na jeje-fasi

1. 
Da soema disi no de poti na ini jeje de foeroe nanga hemsrefi.  Ma wisrefi sa dede.  Da gerechtigheid disi komopo foe wisrefi sa dede nanga wi.  Da gerechtigheid disi komopo foe Gado nomo sa go dorodoro.  Romeini 3:21-23 21. Ma now da gerechtigheid foe Gado sondro da wet ben sori hemsrefi, en da wet nanga dem profeti gi getuigi; 22. Dati wani taki, da gerechtigheid foe Gado disi kom nanga bribi na Jezus Kristus gi ala soema, en na tapoe ala soema disi de bribi; bikasi wan difrenti-fasi no de; 23. Bikasi dem alamala ben doe sondoe, en dem mankeri da glori foe Gado..

2. 
Meki wi loekoe na san Paulus taki abra hemsrefi: Filippi 3:4-14  4. Alwasi mi ben kan abi vertrouw toe na tapoe da skin-fasi. Efoe iniwan soema denki dati a abi okasi foe poti hem vertrouw na tapoe da skin-fasi, mi ben kan doe dati moro;  5. Mi ben besnijde na di foe aiti dei, foe da folkoe foe Israël, foe da famiri foe Benjamin, wan Hebreewse man foe dem Hebreewse soema; na ini da wet, mi ben de wan Fariseeman;    6. Foe abi faja-hati, mi ben vervolgoe da kerki; foe da gerechtigheid disi komopo foe da wet, mi ben de sondro foutoe.  7. Ma dem sani disi mi ben si leki wini sani, mi loekoe na dem leki lasi sani foe Kristus ede.  8. Ja, foe troe, mi loekoe na alasani leki lasi sani foe da boen foe sabi Kristus Jezus mi Masra ede; bikasi foe Hem ede, mi ben pina en lasi alasani, en mi loekoe na dem leki morsoe sani, foe mi kan wini Kristus,    9. En foe dem kan feni mi na Hem ini, no nanga mi egi gerechtigheid, disi komopo foe da wet, ma nanga da sani disi komopo foe da bribi na ini Kristus, da gerechtigheid foe Gado doro bribi.  10. Foe mi kan sabi Hem, nanga da krakti foe Hem opo baka, nanga da gemeenschap foe Hem pina, foe kom gersi Hem na ini Hem dede;    11. Efoe na ini wan fasi mi kan doro te leki da opo baka foe dede.  12. No leki mi ben kisi hem kaba, efoe mi ben kom volmaakt kaba; ma mi lon go na hem baka, efoe mi kan graboe da sani foe di Kristus Jezus ben graboe mi toe.  13. Brada, mi no loekoe na misrefi leki mi ben kisi hem kaba; ma wan sani mi de doe; mi frigiti dem sani disi de na mi baka, en mi langa mi anoe foe kisi dem sani disi de na mi fesi,    14. En mi lon foe miti da marki foe wini da prijse foe da hei kari foe Gado na ini Kristus Jezus.
3. 
Lukas 18:9-14  9. En A ben teki da gersi-tori disi gi dem soema disi ben vertrouw na demsrefi, dati dem ben de regtvaardiki soema, en dem ben loekoe na trawan leki dem ben de lagi soema; 10. Toe soema ben go na da tempel foe begi; wan foe dem ben de wan Fariseeman, en da trawan ben de wan tolnaar. 11. Da Fariseeman ben tanapoe en a ben begi ini hemsrefi taki: Gado, mi gi Joe grantangi dati mi no de leki dem tra soema, dem foefoeroeman, dem onregtvaardiki soema, dem soetaman, efoe leki da tolnaar disi. 12. Mi faste toe leisi ala wiki, en mi de gi mi tiende foe alasani disi mi abi. 13. En da tolnaar ben tanapoe farawe, en a ben firi sjem foe opo hem ai na hemel, ma a naki na tapoe hem borsoe taki: Gado, sari foe mi, wan sondoe soema. 14. Mi taki gi oen taki: Da man disi ben go baka na hem oso leki wan regtvaardiki soema, en no da trawan; bikasi ibri soema disi sa opo hemsrefi, hem dem sa saka, en da soema disi saka hemsrefi, hem dem sa opo.
D. 
Da soema disi sabi dati dem sani foe grontapoe noiti kan meki hem kom goedoe na ini jeje-sani, disi no de foe grontapoe.

E. 
Da soema disi sabi dati Gado wawan kan meki hem kom goedoe na ini dem sani foe da jeje.

F. 
Sortoe blesi dem soema sa kisi?  Da kownoekondre foe hemel.  Nownow a de da kownoekondre foe Gado na ini da libi foe wi bribiwan.  Ma moro lati, a de da libi disi wi sa abi foe teego na ini hemel srefi.

1. 
Dem sa kisi pardon foe dem sondoe dja na grontapoe

2. 
Gemeenschap nanga tra bribiwan

3. 
Libi foe teego na ini hemel

G. 
Wi moesoe kom na ini leki wan pikinnengre, nanga saka-fasi.  So da soema disi kisi da blesi foe Gado moesoe kom na so wan fasi toe: Lukas 18: 15-17  15. En dem ben tjari pikinnengre kom na Hem toe, foe A ben sa meri dem, ma di Hem discipel ben si dati, dem ben tapoe dem. 16. Ma Jezus ben kari dem kom na Hem, en A ben taki: Gi dem pikinnengre pasi foe kom na Mi, en no tapoe dem, bikasi da kownoekondre foe Gado de foe soema leki dem. 17. Foe troe, Mi taki gi oen taki: Da soema disi no sa teki da kownoekondre foe Gado leki wan pikinnegre, hem noiti sa kom na ini.
II. 
Da soema disi abi sari-hati, no bikasi foe ala trobi disi miti hem, ma bikasi foe dem sondoe disi a ben doe.  A abi sari-hati abra da situatie na grontapoe pe soema no lobi Jezus.   So wan soema sa kisi troostoe.  A sa kisi pardon foe hem sondoe, en wan kowroe hati na fesi foe Gado.

A. 
Lukas 7:36-50  36. En wan foe dem Fariseeman ben wani Hem foe njan nanga hem. En A ben go na da Fariseeman oso, en A ben sidon foe njan.  37. En loekoe, wan oema foe da foto, wan sondoe soema, ben kom di a ben sabi dati Jezus ben sidon foe njan na da Fariseeman oso, en a ben tjari wan albasten batra foeroe nanga switi smeri sani kom,  38. En a ben tanapoe na Hem foetoesei, en a ben krei, en a ben wasi Hem foetoe nanga hem watra-ai en a ben drei dem nanga hem hede wiwiri, en a ben salfoe dem nanga da switi smeri sani.    39. Now di da Fariseeman disi ben aksi Hem foe kom ben si disi, a ben taki nanga hemsrefi taki: Da man disi, efoe A ben de wan troe profeti, A ben sa sabi sortoe oema meri Hem, dati a de wan sondoe oema.  40. En Jezus ben piki hem taki: Simon, mi abi wan sani foe taki gi joe. En a ben piki; Masra, taigi mi dan.    41. Wan leniman ben leni moni gi toe soema; wan soema ben moesoe pai feifi hondro pisi moni, en da trawan, feifi tenti pisi.    42. En di dem ala toe no ben kan pai noti, a ben gi ala toe foe dem pardon. Taigi mi now; sortoe soema foe dem toe sa lobi hem moro?    43. Simon ben piki Hem taki: Mi prakseri, da soema disi ben kisi pardon foe da moro bigi paiman. En A ben piki hem taki: Joe ben koti kroetoe leti.  44. En A ben drai go na da oema, en A ben taki gi Simon taki: Joe si da oema disi? Mi ben kom na ini joe oso, ma joe no ben gi mi watra foe wasi Mi foetoe, ma a ben wasi dem nanga hem watra-ai, en a ben drei dem nanga hem hede wiwiri.  45. Joe no ben bosi Mi; ma da oema disi no ben tapoe foe bosi Mi foetoe sinsi Mi kom na ini joe oso.  46. Joe no ben salfoe Mi hede nanga olie; ma da oema disi ben salfoe Mi foetoe nanga switi smeri sani.    47. Foe dat'ede Mi taki gi joe taki: A kisi pardon foe hem sondoe, alwasi fa dem de foeroe, bikasi a ben sori bigi lobi; ma da soema disi de kisi pardon foe pikinso nomo, da soema dati lobi pikinso nomo.  48. En A ben taki gi hem taki: Joe ben kisi pardon foe joe sondoe.  49. Dem soema disi ben sidon foe njan nanga Hem ben aksi demsrefi taki: Soema na disi, di A kan gi pardon foe sondoe toe?    50. En A ben taki gi da oema taki: Joe bribi ben verloesoe joe; go na ini vrede.
B. 
Lukas 19:1-10   1. En Jezus ben waka pasa na ini Jericho. 2. En loekoe, wan man na nem Zacheüs ben de, di ben de da fesiman foe dem tolnaar, en a ben de wan goedoeman.  3. En a ben angri foe si soema na Jezus, ma a no ben man bikasi foe dem hipi soema, en bikasi a ben de wan sjatoe man.    4. So a ben lon go na fesi, en a ben kren go na ini wan moerbeifigabon foe si Hem, bikasi A ben sa waka pasa drape.    5. En di Jezus ben kom na da presi, A ben loekoe na loktoe, en A ben si hem, en A ben taki gi hem taki: Zacheüs, kom es'esi, saka kom na ondro; bikasi tide Mi moesoe tan na joe oso.  6. En a ben saka kom es'esi, en a ben teki Hem na ini hem oso nanga prisiri.  7. En di dem ben si dati, dem alamala ben knoroe taki: A ben go foe tan nanga wan sondoe soema.  8. En Zacheüs ben tanapoe, en a ben taki gi Masra taki: Loekoe, Masra, hafoe foe mi goedoe mi sa gi na dem poti soema, en efoe mi ben foefoeroe wan sani foe wan soema nanga leitori, mi sa pai hem fo leisi so foeroe baka.  9. En Jezus ben taki gi hem taki: Tide verloesoe ben kom na da oso disi, bikasi hem toe de wan manpikin foe Abraham.  10. Bikasi Soemapikin ben kom foe soekoe en verloesoe dem lasiwan.
C. 
San dem soema disi sa kisi?

1. 
Wan kowroe hati na fesi foe Gado:

a. 
Johannes 14:27 Vrede Mi libi nanga oen; Mi vrede Mi gi na oen; no leki grontapoe gi, Mi gi na oen. No meki oen hati kom skreki, no meki hem frede.
b. 
Johannes 16:33 Mi ben taki dem sani disi gi oen, foe na ini Mi oen sa abi vrede. Na ini grontapoe oen sa miti trobi, ma abi dek'ati; Mi ben wini grontapoe kaba.

2. 
Troostoe: II Korintiers 1:3-6  3. Blesi foe Gado, da Tata foe wi Masra Jezus Kristus, da Tata foe sari-hati, en da Gado foe ala troostoe, 4. Disi de troostoe wi na ini ala wi trobi, so dati wi kan troostoe dem soema di iniwan sortoe trobi miti dem nanga da srefi troostoe disi Gado ben troostoe wi. 5. Bikasi so leki da pina foe Kristus ben kom hipi na wi ini, so srefi wi troostoe kom hipi toe doro Kristus. 6. En efoe wi pina, a de foe oen troostoe nanga oen verloesoe ede, disi de wroko foe hori doro na ini dem srefi pina disi wi pina toe; en efoe wi kisi troostoe, a de foe gi oen troostoe nanga verloesoe.
III. 
Lobiwan, san wi si dja?  Wi kan si wantoe sani disi kan meki wi kisi blesi.
A. 
Wi moesoe si dati wi no de zelf-standig, ma dati wi abi Jezus Kristus fanowdoe na ini wi libi.

B. 
Wi moesoe abi troe berouw foe wi sondoe

C. 
Wi moesoe de bereid foe fika wi sondoe, en go doro nanga Jezus.

Vragen
1. 
Na soema Jezus Kristus ben gi dem les disi? _____________________________

2. 
Sortoe blesi sa tan foe teego: foe Gado, efoe foe grontapoe? _____________________

3. 
Grontapoe loekoe na dem sani disi leki dem de troe blesi? _________________

4. 
Gado taki dati dem soema disi de poti en mankeri dem fanowdoe sani foe grontapoe abi 


blesi, efoe dem soema disi si dati dem mankeri dem sani foe Gado na ini dem libi?_____ 


____________________________________________________

5. 
Efoe mi no de poti na ini jeje, dan mi de foeroe nanga _____________________

6. 
Soema ben kisi pardon foe hem sondoe, da tolnaar efoe da Fariseeman? _____________

7. 
Soema ben wroko moro boen nanga Masra Jezus, da sondoe-oema efoe Simon da 


Fariseeman? _________________________

8. 
Paulus ben breiti dati a ben kisi gerechtigheid foe Gado di a ben wroko tranga foe Gado? 


___________________

9. 
Efoe mi sari foe mi sondoe, Gado sa __________________________ mi.

10. 
Te mi aksi pardon foe mi sondoe, mi kan abi kowroe hati na fesi foe Gado? __________

11. 
San disi wani taki abra saka-fasi? ___________________________________________


